
GOUVÈNÈ CUOMO ANONSE CORNING AP AGRANDI OPERASYON LI YO 

 

Alokasyon Kouran Idwo Elektrik Bon Mache ak Prim Fiskal pou Sipòte 40 Nouvo Dyòb ak Plis Pase $21 

Milyon nan Envestiman Kapital nan Enstalasyon Canton an 

 

Gouvènè Andrew M. Cuomo jodi a te anonse Corning pral resevwa yon alokasyon kouran bon mache 

pou sipòte kreyasyon 40 dyòb ak yon pwojè espansyon kapital plis pase $21 milyon nan enstalasyon 

Canton li a nan Konte St. Lawrence. Antrepriz la ap resevwa 2.1 megawat (MW) kouran ki soti nan New 

York Power Authority (NYPA) epi pral ajoute 30.700 pye kare pou fè espas pou estokaj anplis ak yon 

ogmantasyon nan pwodiksyon vè ki fonn nan silika eki sèvi nan endistri semikondiktè a. 

 

“Grasa efò tankou prim ankourajman idwoelektrik Eta a, plis konpayi chwazi pou agrandi isit nan Empire 

State la,” te deklare Gouvènè Cuomo. “Alokasyon enèji bon mache NYPA yo bay biznis tankou Corning 

sipò yo bezwen pou ogmante operasyon yo nan New York, epi rezilta yo vizib touswit nan kominote 

tankou Canton. Se yon lòt egzanp jan Rejyon Nò New York ap bouje.” 

 

Corning se yon lidè mondyal nan vè ak seramik espesyal epi li twouve l nan plizyè rejyon Eta New York. 

Konpayi a planifye pou l agrandi enstalasyon Canton li a ak 23.500 pye kare pou l ka gen yon bon 

ogmantasyon pwodiksyon nan izin nan ki founi mikwopis pou òdinatè, telefòn selilè ak lòt aparèy 

elektwonik. Gen yon depo 7.200 pye kare nan pwojè a tou. Corning ap planifye yon seremoni ofisyèl nan 

mwa kap vini an pou make lansman konstriksyon sou pwojè espansyon an. 

 

Kouran idwoelektrik bon mache a ap rantre nan Corning nan kad yon kontra sèt lane epi li soti nan yon 

blòk elektrisite St. Lawrence yo rele Kouran Konsèvasyon. Anplis nouvo dyòb pèmanan yo ki deja ajoute, 

envestisman kapital konpayi an sipoze sipòte plizyè douzèn dyòb konstriksyon tanporè. Empire State 

Development (ESD) ap bay konpayi an $750.000 nan kredi enpo Excelsior Jobs Program pou ede ak 

pwojè kreyasyon dyòb la. 

 

Enstalasyon Canton Corning la resevwa yon alokasyon 2.2 MW kouran ReCharge NY ki te jwenn 

otorizasyon administratè NYPA yo nan mwa avril 2012 mwayenan antrepriz nan angaje l pou l kenbe 200 

dyòb li yo. ReCharge NY se yon pwogram ki nan tout eta a kap bay kouran bon mache dapre lwa 

Gouvènè Cuomo te vini ak li a epi li konekte ak plis pase 380.000 dyòb. 

 

Gil C. Quiniones, Prezidan ak Direktè Egzekitif NYPA, te di konsa, “Izin kouran St. Lawrence-FDR la 

enpòtan anpil pou devlopman ekonomik nan rejyon Nò New York. Se yon gwo priyorite pou NYPA pou l 

itilize kouran idwo elektrik bon mache li a nan mannyè ki pral pote pi bon rezilta yo epi angajman 

Corning pou l kreye 40 dyòb byen peye nan rejyon an se sa l ye menm—yon rezilta estraòdinè.” 

 

Eugene L. Nicandri, yon Administratè NYPA, te di konsa, “Desizyon Corning pou l agrandi operasyon li yo 

nan Canton se san manti yon bèl nouvèl. Se yon maryaj pafè lè kouran idwo elektrik St. Lawrence kreye 

dyòb nan North Country a.” 

 

Kenneth Adams, Prezidan Direktè Jeneral ak Komisyonè ESD, te di konsa, “Sipò ESD bay pwojè sa, 

ansanm ak alokasyon kouran bon mache NYPA, pral founi yon boustè pou ekonomi North Country a 

atravè èd la p bay Corning pou l fè envestisman sa epi kreye nouvo dyòb sa yo. Lè yon konpayi mondyal, 

tankou Corning, chwazi pou l agrandi enstalasyon li yo ki egziste deja se yon temwayaj pou resous san 

parèy rejyon an ak mendèv lokal kalifye a.” 

 

Patrick Jackson, Direktè Jesyon Enèji Mondyal Corning, te di konsa, “Alokasyon NYPA fè a pral diminye 

depans enèji Corning ki reprezante yon kokenn depans nan izin Canton nan. Anplis, sipò ESD pou pwojè 

sa se yon ankourajman pou kreyasyon dyòb dyanm. Onon Corning, mwen ta renmen remèsye Gil 

Quiniones, Konsèy Administrasyon NYPA a, Ken Adams, Empire State Development ak Gouvènè Cuomo 

dèske yo te konsidere konpayi nou an. Se pwogram tankou sa, ki swiv konsèy administrasyon Cuomo a, 

kap ankouraje devlopman dyòb epi fè New York vin yon kote pou fè biznis.” 

 

Dapre lwa Eta a, alokasyon kouran nan biznis ki nan rejyon Nò New York apati enstalasyon idwoelektrik 

St. Lawrence la se pou antrepriz ki nan Konte Franklin, Jefferson ak St. Lawrence. Elektrisite a ap bay nan 

yon pri ki 40 pousan pi piti pase pri mache angwo a nan rejyon an pou kounye a. Alokasyon Kouran 

Konsèvasyon pou kounye a sipòte plizyè santèn dyòb nan Konte St. Lawrence. 

 

Senatè Joseph Griffo te di konsa, “Mwen kontan Corning ap travay pou l devlope operasyon Konte St 

Lawrence li yo. Amelyorasyon kapital $21 milyon li a pral gen yon enpak pozitif sou biznis lokal ki nan 

domèn konstriksyon, epi angajman li pou l kreye 40 dyòb anplis pral pote yon nouvo avantaj ekonomik 

pou travayè, fanmi ak rejyon Canton a.” 

 

Manm Asanble Addie Russel te di konsa, “Se estraòdinè pou yon biznis ki byen chita konsa nan North 

Country a resevwa yon prim pou l agrandi epi kouran konsèvasyon an ap itilize pou l kreye dyòb ki 

nesesè anpil. Teknoloji modèn Corning lan, mendèv kalifye li a ak tèt kole ak Eta a ak NYPA, se yon 

konbinezon kap bay rezilta. Mwen di bravo pou gwo travay Corning lan ak desizyon li pou l agrandi nan 

North Country a epi m apresye travay ki fèt la pou garanti li gen resous li bezwen pou l reyisi.” 

 

Manm Asanble Ken Blankenbush te di konsa, “Mwen kontan wè grasa pwogram enèji nou yo, Corning, 

Inc. kapab agrandi operasyon li yo epi kreye nouvo dyòb isit nan Konte St. Lawrence. Sa bay 

ankourajman pou wè enpak pozitif pwogram sa genyen sou rejyon nou an epi kijan li ede remanbre 

ekonomi lokal nou an.” 

